


Nám með starfi fyrir verðandi heilbrigðisritara - brú
Heilbrigðisritarabrú er ætluð fullorðnu fólki sem óskar að fá metna starfsreynslu og óformlegt nám til styttingar á námi á heilbrigðisritarabraut. Skilyrði til innritunar í nám á heilbrigðisritarabrú eru að umsækjandi sé orðinn 22 ára gamall og framvísi staðfestingu frá vinnuveitanda um að hann hafi a.m.k. 4 ára starfsreynslu og starfi enn við ritarastörf á heilbrigðissviði. Auk þess þarf viðkomandi að hafa lokið 160 stunda starfstengdum námskeiðum á vegum stéttarfélaga eða stofnana/fyrirtækja í heilbrigðisþjónustu sem hafa það að markmiði að auka kunnáttu og færni til ritarastarfa á heilbrigðissviði. Sá sem lokið hefur heilbrigðisritaranámi af brú með fullnægjandi árangri hefur lokið fullgildu starfsnámi heilbrigðisritara enda þótt viðkomandi hafi ekki lokið almennum greinum brautarinnar samkvæmt aðalnámskrá. Sá hinn sami kann hins vegar að þurfa að ljúka því námi til að geta stundað framhalds- eða viðbótarnám að loknu námi af heilbrigðisritarabrú.

Fjölbrautaskólinn við Ármúla hefur boðið upp á nám fyrir heilbrigðisritara síðastliðin ár. Á vorönn 2012 mun skólinn bjóða upp á nám fyrir fólk í starfi sem uppfyllir ofangreind skilyrði, ef lágmarksfjöldi nemenda er nægur. Að þessu sinni er boðið upp á námið í samvinnu við Fræðslusetrið Starfsmennt (www.smennt.is  ).
Fyrirkomulag námsins er í stuttu máli þannig að kennt er skv. skilgreiningu náms í öldungardeildum, þ.e. helmingi færri kennslustundir eru á bak við námseiningu en í dagskóla. Kennt er síðdegis, á tímabilinu 15.20 – 18.20 frá mánudegi til miðvikudags. Náminu er skipt upp í 3 hluta og eru teknar að meðaltali 11 einingar á önn þannig að náminu líkur á einu og hálfu ári með eðlilegri framvindu. Kennsla hefst í byrjun janúar n.k. og lýkur önninni með námsmati í fyrri hluta maí. Stundaskrá verður sett á netið um leið og hún liggur fyrir.

Kostnaður við þetta nám er sambærilegur við kvöldskóla/öldungadeildir, þar sem nemendur greiða um það bil þriðjung kostnaðar eða sem svarar 60.000 kr. pr.önn. Þar sem námið er í samvinnu við Fræðslusetrið Starfsmennt (www.smennt.is  ) þá mun fræðslusetrið greiða umræddan kostnað fyrir félagsmenn SFR, sem teknir verða inn í námið. Lágmarksfjöldi nemenda þarf að vera 20. 

Meðfylgjandi bréfi þessu er umsóknareyðublað. Umsóknarfrestur er til 2. desember 2011. Með umsókn skal fylgja staðfesting vinnuveitanda á starfsaldri umsækjanda ásamt staðfestingu á að starfstengdum námskeiðum stéttarfélaga (sveitarfélaga eða annarra) sé lokið. 
Stefnt er að því að umsækjendur fái svör við umsóknum sínum fyrir jól.

Allar upplýsingar eru á Fyrirspurnir sendast til smennt@smennt.is eða run@fa.is

Upplýsingatækni á heilbr.sviði UTH 103
Sálfræði SÁL 103
Siðfræði SIÐ 102
Skjalastjórnun SKL 101
Líkamsbeiting LÍB 101


	
Sálfræði SÁL 203
Líffæra- og sjúkdómafræði LOS 103
Heilbrigðisenska ENS 473
Starfsumhverfi heilbrigðisstofnanna STH 103
	
Sálfræði SÁL 313
Líffæra- og sjúkdómafræði    LOS 203
Lyfjafræði LYF 112
Gæðastjórnun GST 102
Skyndihjálp SKY 101 


Æskilegt er að umsækjendur hafi góða kunnáttu í ensku (lokið 9 einingum) 

